
UN GRAFITO CERAMICO CO NOME NANTIVS
NO CASTRO DE VILADONGA

FELIPE ARIAS VILAS

En lembranza de Ricardo Pena Saavedra, que foi un bo consocio e ainda mellor amigo

VILADONGA

Localizacién dos achados co nome Nantivs / Nantia en Galicia

Entre os abundantisimos fondos de ce-
ramica que garda o Museo do Castro de
Viladonga, existen varias pezas (paredes
ou fondos de vasillas) con “grafitos” ou
incisiéns feitas cun instrumento de punta
fina despois da coccion, con formas e
figuracionsdiversas (arbores esquematicas
ou palmetas, estrelas e formas xeométricas
variadas...), e tamén en ocasions con
algunhas letras ou incluso nomes. (Cfr.
Duran/Fernandez/Vila 1992, 315 ss.; con
posterioridade & publicacién deste artigo
seguironse localizando e producindo novos
achados de grafitos en ceramica, en xeral
con formas xeomeétricas).

Non esta de mais apuntar aqui, polo seu
interese etnografico-arqueoldxico, que se
ten comprobado que varias formas destes

grafitos coinciden case exactamente coas
marcas de pertenzade casas rurais galegas,
que indicaban asi ata hai ben pouco a
propiedade das leiras, dos montes ou das
arbores (“o pé de pita”, “as leirinas”, etc.), tal
como nos sinalou recentemente don Anxo
Fernandez Ocampo (profesor da Facultade
de Humanidades na Universidade de Vigo,
a quen agradecemos fondamente a noticia,
facilitada de modo epistolar).

Entre aquelas marcas arquecléxicas que
indicaban a propiedade de Utiles domésti-
cos (en xeral vasos e cuncas para comer e
beber), apareceu nas campafas dirixidas
por Manuel Chamoso Lamas nos anos se-
tenta no Castro de Viladonga, unha cun
nome propio, interpretado primeiro, ¢ estar
incompleto, como NANT(iae) (Duran/Fer-

nandez/Vila 1992, 322), pero que xa poste-
riormente, 0 localizarse outro fragmento da
mesma peza ceramica, puido lerse enteiro
co nome NANTIVS (Arias/Duran 1996, 95).

Tratase da peza inventariada co n®
A70-562/1-2 e descritacomo dous fragmen-
tos (que unen) de parede dunha vasilla de
ceramica comun romana de cor ocre
arrubiada, conrestos de engobe amarronado
claro, polo exterior, e con sinais de roda polo
interior, de pasta ocre-gris con degrasante
(dimensiéns maximas, 12 x 7’5 cm.)
{vid.debuxo, realizado por Pilar Fernandez
Vazquez). Polo exterior leva un grafito de
propiedade, con letras ben feitas e separa-
das, de incisién suave e moi fina, e estando
algunhas pouco claras debido 6 rodado da
propia ceramica, pero sendo perfectamente
lexible o nome NANTIVS. Afracturadapeza
produciuse entre 0 Te o /; 0 Sfinal, que esta
incompleto, fixose con trazos rectos, moi
probablemente ante a dificultade de facelos
curvos sobre a superficie ceramica co ins-
trumento utilizado (quizais un alfinete, un
punzdén de punta fina ou algo similar).

Nin o tipo de ceramica comun romana
(posiblemente unha cunca ou unha xerra
lixeiramente panzuda), nin a traza do grafito
tefien maiormente nada de especial ou sin-
gular dentro do conxunto, xa relativamente
numeroso, dos achados no Castro de
Viladonga, pero en cambio si merece un
breve comentario 0 nome representado.

Por un lado, Nantius ou Nantivsvense a
unir a outros nomes (ou letras soltas) que
aparecen noutros grafitos deste xacemento
(NESAE, FSD, Ml, ...AM...(?) e outros, cfr
Duran/Fernandez/Vila 1992, 322-323, e
Arias/Duran 1996, 95 e 100), o cal pon de
manifesto a existencia no Castro dalgunhas
persoas (¢,ou dalgun grupo?) relativamente
“alfabetizadas” e procedentes ou
vencelladas dalgin xeito a un ambiente
semi-culto, se ben a gran maioria da
poboacién era sen dibida maiormente anal-
fabeta e agrafa.

Por outra parte, convén chamar a aten-
cién sobre o feito de que o nome Nantivs (e
Nantia) s6 aparece documentado ata agora
na actual demarcaciéon provincial lucense
(de entre toda a Peninsula Ibérica), xa que

unha presunta Nanta (ou Nantia) lida nunha
estela funeraria de Vigo (Julia 1971, 8-9),
non parece ser tal a teor da nova e recente
lecturadamesmaestelaque desbotaaquela
posibilidade (Bafios 1994, 123-124, que le
vit Atim/eta), e doutro lado, o antropdnimo
Nantouius documentado en Pefa Amaya
(Aguilar de Campoo, citado por Julia 1971,
9) s6 ten en comun a raiz *nant-, ben
testemunada na Galia como logo se apunta.

Nun primeiro caso, unha Nantieaparece
(xunto con Quinti, ;quizais o seu irman?)
nunha estela de traza moi sinxela aparecida
en 1836 na muralla de Lugo e actualmente
no Museo Provincial (IRPLn® 46, p.68, onde
xa se sinala que tal cognome de tipo local s6
aparecia na provincia de Lugo).

Noutro exemplo, unha Aurelia Nantia é
unha rapaza de 18 anos, filla de Aurelius
Fronto que lle dedica un coidado epitafio de
marmaore, conservado nun muro da igrexa
de San Martifc de Rio (Lancara), dandose
agui a conxuncién entre un cognome de
orixe indixena e o nome romano (e de re-
sonanciasimperiais) de Aurelius (IRPLN278,
p.97).

Para Rivas Quintas (1991, 46), que
taménrecolle aquelasdias lapidas lucenses,
Nantia (e xa que logo Nantius) é un nome
claramente céltico. Cita en apoio desta idea
a Dauzat, (La Toponymie Francaise, Paris
1971, 46 e 121; e Dictionnaire étymologique
des Noms de lieux en France, Paris 1963,
489-490), que rexistracomonomes persoais
galos a Nanto e Nantius, e tamén como
galorromanos a Nantius, Nantinus e
Nantillius, engadindo que de Nantiusacu
procede Nancy e que a base de todos eles
debe ser o galo nantos (= “val, fondada”)
(Rivas, ibidem).

Asi pois, a aqueles dous exemplos da
epigrafia lucense hai que sumar agora o
Nantius documentado no grafito de
Viladonga, aportandose deste xeito un dato
mais para o estudio da distribucién da
antropominia e a onomastica, de raiz céltica
neste caso segundo todos os indicios, na
antiga Gallaecia, sen que esto nos deba
levar a maiores extrapolacions étnicas nin a
xeralizacions “histéricas” excesivas sobre o
grao e aincidencia do celtismo, nin no Cas-
trode Viladonga (claramente galaico-romano
como filiacion principal na sta cultura mate-
rial), nin na lingua céltico-lusitana segundo
alguns autores, cfr.Untermann 1993, 367
8s.), nin na relixién (a pesar de recentes
estudios, cfr.Garcia Fernandez-Albalat 1996,
33 ss.), nin, en fin, no conxunto dos rasgos
culturais do antigo Noroeste (cfr.Calo Lourido
1993, 60-65, e Calo Lourido 1996, 22-33).

